
MIŠLJENJE REVIZORA  

 

Služba za reviziju finansiranja političkih stranaka izvršila je pregled godišnjeg finansijskog izvještaja 

Pokreta za modernu i aktivnu Krajinu za 2022. godinu i finansijskog izvještaja za period od dana 

podnošenja prijave za ovjeru za izbore do dana ovjere rezultata Općih izbora, održanih u oktobru 2022. 

godine.  

 

Rukovodstvo političke stranke je odgovorno za finansijske izvještaje, postupanje stranke u skladu sa 

odredbama Zakona o finansiranju političkih stranaka, odredbama poglavlјa 15 Izbornog zakona Bosne i 

Hercegovine, te uspostavlјanje efikasnog sistema internih kontrola. 

 

Pregled smo obavili u skladu sa revizijskim standardima primjenjivim na angažmanu u pregledu. Ovi 

standardi zahtijevaju da planiramo i izvršimo pregled da bi dobili umjerenu pouzdanost da stranka nije 

značajno kršila odredbe Zakona o finansiranju političkih stranaka.  

 

Pregled je ograničen na kontrolu godišnjeg finansijskog izvještaja političke stranke i primjenu 

analitičkih procedura na podacima iz finansijskih izvještaja, pa prema tome ne obezbjeđuju pouzdanost 

koja bi se dobila izvršenom revizijom u prostorijama stranke.  

 

Pregledom godišnjeg finansijskog izvještaja za 2022. godinu, utvrđeno je da je Pokret za modernu 

i aktivnu Krajinu prekršio odredbe člana 4. stav (1), člana 5. stav (4), člana 8. stav (1) i stav (4), 

člana 11. stav (1) i člana 12. stav (1), stav (3) i stav (4) Zakona o finansiranju političkih stranaka i 

člana 15.1 stav (1) Izbornog zakona Bosne i Hercegovine.   

 

Na osnovu našeg pregleda, odnosno kontrole finansijskog izvještaja, osim gornje napomene, nismo 

zapazili ništa značajno što bi ukazalo na nedostatke u finansijskom izvještaju ili na finansiranje 

ove političke stranke suprotno odredbama Zakona o finansiranju političkih stranaka niti na 

finansiranje troškova izborne kampanje suprotno odredbama člana 15.10 Izbornog zakona Bosne 

i Hercegovine. 

1. UVOD 

Služba za reviziju finansiranja političkih stranaka (u dalјem tekstu: Služba za reviziju) izvršila je pregled 

godišnjeg finansijskog izvještaja Pokreta za modernu i aktivnu Krajinu za 2022. godinu i finansijskog 

izvještaja za period od dana podnošenja prijave za ovjeru za izbore do dana ovjere rezultata Općih 

izbora, održanih u oktobru 2022. godine. 

Pregled i kontrola finansijskog izvještaja su provedeni u skladu sa članom 25. Pravilnika o godišnjim 

finansijskim izvještajima političkih stranaka i članom 2. Pravilnika o administrativnim procedurama 

pregleda, kontrole i revizije finansijskih izvještaja političkih stranaka. 

Zbog činjenice da nije obavlјena revizija u prostorijama političke stranke, postoji mogućnost da pojedine 

materijalno značajne greške ne budu otkrivene. 

Prema podacima iz godišnjeg finansijskog izvještaja za 2022. godinu, Pokret za modernu i aktivnu 

Krajinu se finansirao iz slјedećih izvora:  
 

R/B Izvori finansiranja Iznos 

(KM) 

Struktura 

(%) 

1. Članarina 00,00 0,00 

2. Prilozi fizičkih lica (3-a) 27.764,00 35,00 

3. Prilozi pravnih lica (3-b) 37.700,00 47,54 

4. Prihodi od imovine (3-c) 0,00 0,00 

5. Prihodi od dobiti preduzeća u 

vlasništvu političke  stranke (3-d) 
0,00 0,00 

6. Prihodi od poklona (3-e) 0,00 0,00 

7. Prihodi iz budžeta (3-f) 9.853,16 12,42 

8. Prihodi od propagande (3-g) 0,00 0,00 

I Ukupni prihodi (1-8) 75.317,16 94,96 

II Ostali prihodi i drugo 4.000,51 5,04 

Izvori finansiranja (I+II) 79.317,67          100,00 

 

U godišnjem finansijskom izvještaju za 2022. godinu Pokret za modernu i aktivnu Krajinu je iskazao 

rashode u ukupnom iznosu od 81.601,90 KM.  

2. PREDSTAVLJANJE POLITIČKE STRANKE  

Naziv političke stranke je Pokret za modernu i aktivnu Krajinu. Skraćeni naziv stranke je POMAK.  

Pokret za modernu i aktivnu Krajinu je registrovan kod Općinskog suda u Bihaću, Rješenjem broj: 017-

0-RegPO-19-000001 od 16.05.2019. godine. Sjedište političke stranke je u Bihaću, Harmanska bb.  

Lice ovlašteno za zastupanje političke stranke je Šuhret Fazlić, prеdsјеdnik stranke. 

Lice ovlašteno za podnošenje finansijskih izvještaja za 2022. godinu je Said Malkoč. 

Prema podacima iz godišnjeg finansijskog izvještaja za 2022. godinu, Pokret za modernu i aktivnu 

Krajinu ima sljedeću organizacionu strukturu:  

- Bihać. 

3. OPIS PREGLEDA I KONTROLE FINANSIJSKOG IZVJEŠTAJA  

Predmet pregleda i kontrole je godišnji finansijski izvještaj Pokreta za modernu i aktivnu Krajinu za 

2022. godinu i finansijski izvještaj za period od dana podnošenja prijave za ovjeru za izbore do dana 

ovjere rezultata Općih izbora, održanih u oktobru 2022. godine.  

Cilј pregleda i kontrole je da revizor na bazi finansijskog izvještaja pokuša da ustanovi da li je 

politička stranka u izvještajnom periodu postupala u skladu sa odredbama Zakona o finansiranju 

političkih stranaka i odredbama člana 15.10 Izbornog zakona Bosne i Hercegovine. Ukoliko revizor na 

bazi kontrole finansijskog izvještaja utvrdi određena kršenja navedenih zakona, ocjenjuje da li je 

potrebno izvršiti reviziju u prostorijama stranke da bi mogao izraziti mišlјenje o tome da li se stranka 

finansirala u skladu sa Zakonom o finansiranju političkih stranaka, te da li je troškove izborne kampanje 

ostvarila u okviru zakonom utvrđenog limita.  

Obim pregleda i kontrole finansijskog izvještaja Pokreta za modernu i aktivnu Krajinu obuhvata 

kontrolu i provođenje analitičkih procedura radi utvrđivanja usklađenosti podataka koje je stranka 

iskazala u finansijskom izvještaju sa odredbama Zakona o finansiranju političkih stranaka, odnosno 

usklađenosti izvora finansiranja i načina trošenja sredstava.  

4. PRETHODNE KONTROLE I REVIZIJE 

Služba za reviziju je izvršila pregled finansijskih izvještaja Pokreta za modernu i aktivnu Krajinu u 

periodu od 2019. godinu do 2021. godine.  

Nakon završenog pregleda godišnjeg finansijskog izvještaja za 2021. godinu izdat je Izvještaj o pregledu 

sa mišljenjem revizora, nalazima i preporukama stranci: dа finansijska sredstva obezbijeđena za 

finansiranje stranke koristi u skladu sa statutom i programom utroška sredstava, da se ne finansira iz 

zabranjenih izvora, da poslovne knjige vodi u skladu sa računovodstvenim propisima, odnosno da 

uspostavi tačne evidencije o transakcionim računima, prihodima, rashodima i obavezama i da finаnsiјskе 

izvјеštаје kоје pоdnоsi Cеntrаlnој izbоrnој kоmisiјi Bosne i Hercegovine popunjava u skladu sa 

Pravilnikom o godišnjim finansijskim izvještajima političkih stranaka. 

Nerealizovane preporuke: 

Na osnovu uočenih nedostataka u godišnjem finansijskom izvještaju za 2022. godinu, utvrđeno je da 

Pokret za modernu i aktivnu Krajinu nije ispoštovao date preporuke. 

5. NALAZI I PREPORUKE 

5.1 NALAZI  

a) Pokret za modernu i aktivnu Krajinu nije postupio u skladu sa odredbama člana 4. stav (1) 

Zakona o finansiranju političkih stranaka1. 

Pokret za modernu i aktivnu Krajinu je u godišnjem finansijskom izvještaju za 2022. godinu, iskazao 

rashode u ukupnom iznosu od 81.601,90 KM. 

Uvidоm u Program utroška sredstava zа 2022. godinu kојi је politička stranka dоstаvila, utvrđеnо је 

dа је strаnkа plаnirаlа troškove u ukupnom iznosu od 56.410,00 KM.  

Analizom Programa utroška sredstava za 2022. godinu i podataka iz godišnjeg finansijskog izvještaja 

za 2022. godinu, utvrđeno je da je politička stranka sredstva u iznosu od 29.358,58 KM KM ostvarila 

mimo programa utroška sredstava za 2022. godinu i to:  

- Prema podacima iz finansijskog izvještaja za 2022. godinu, Pokret za modernu i aktivnu Krajinu je 

iskazao troškove ostalih zakupnina u iznosu od 1.287,00 KM i troškove reprezentacije u iznosu od 

2.539,30 KM, koje nije planirao svojim Programom utroška sredstava; i 

 
1 Finansijska sredstva iz člana 3. stav (1) Zakona o finansiranju političkih stranaka, politička stranka može koristiti isklјučivo 

za ostvarivanje cilјeva utvrđenim svojim programom i statutom. 

- Politička stranka prekoračila je planirane troškove kancelarijskog materijala za 25,80 KM, troškove 

poštarine i internet usluga za 488,00 KM, troškove usluga za 875,00 KM, troškove platnog prometa 

za 275,30 KM, ostale nematerijalne troškove za 1.246,26 KM i troškove knjigovodstvenih usluga za 

350,00 KM.  

Pokret za modernu i aktivnu Krajinu je planirao troškove kancelarijskog materijala u iznosu od 

780,00 KM, troškove poštarine i internet usluga u iznosu od 320,00 KM, troškove usluga u iznosu 

od 950,00 KM, troškove platnog prometa u iznosu od 350,00 KM, ostale nematerijalne troškove u 

iznosu od 1.300,00 KM i troškove knjigovodstvenih usluga u iznosu od 800,00 KM.  

Politička stranka je u godišnjem finansijskom izvještaju iskazala troškove kancelarijskog materijala 

u iznosu od 805,80 KM, troškove poštarine i internet usluga u iznosu od 808,00 KM, troškove 

usluga u iznosu od 1.825,00 KM, troškove platnog prometa u iznosu od 625,30 KM, ostale 

nematerijalne troškove u iznosu od 2.546,26 KM i troškove knjigovodstvenih usluga u iznosu od 

1,150,00 KM.  

- Pokret za modernu i aktivnu Krajinu prekoračio je troškove propagande za iznos od 22.271,92 KM2. 

Politička stranka je planirala troškove propagande u iznosu od 34.800,00 KM, a iste je u godišnjem 

finansijskom izvještaju iskazala u iznosu od 57.071,92 KM. 

Pokret za modernu i aktivnu Krajinu je sredstva u iznosu od 29.358,58 KM utrošio mimo utvrđenog 

Programa utroška sredstava za 2022. godinu, čime je prekršio odredbe člana 4. stav (1) Zakona o 

finansiranju političkih stranaka.   

b) Pokret za modernu i aktivnu Krajinu prekršio je odredbe člana 5. stav (4) i člana 8. stav (1) 

Zakona o finansiranju političkih stranaka. 

Pokret za modernu i aktivnu Krajinu u poslovnim knjigama nije evidentirao i u godišnjem 

finansijskom izvještaju nije iskazao nenovčanu donaciju po osnovu besplatnog korištenja reklamnih 

površina, te emitovanja TV spotova tokom kampanje po povoljnijim uslovima, čime je prekršio 

odredbu člana 5. stav (4) Zakona o finansiranju političkih stranaka.  

(1) Pokret za modernu i aktivnu Krajinu i njegovi kandidati su se, u toku izborne kampanje 2022. 

godine, promovisali putem društvene mreže „Facebook“ gdje je prema podacima sa platforme 

„AdLibrary“ objavljeno 76 oglasa ukupne vrijednosti 4.323,00 KM. 

- Uvidom u podatke sa platforme „AdLibrary“ utvrđeno je da se politička stranka na društvenoj 

mreži „Facebook“ promovisala putem 55 oglasa ukupne vrijednosti 3.639,00 KM.  

Pokret za modernu i aktivnu Krajinu je, putem e-maila dana 20.09.2025. godine, potvrdio da 

se u toku izborne kampanje 2022. godine oglašavao putem društvene mreže „Facebook“, ali 

da nije plaćao sponzorisane objave. Politička stranka nije dostavila dokumentaciju o 

oglašavanju, niti podatke o licima koja su izvršila plaćanje oglasa. 

S obzirom da nije platila oglašavanje na društvenoj mreži, kao i da nije poznat identitet lica 

koja su platila oglašavanje, politička stranka je ostvarila nenovčane donacije anonimnih 

donatora u vrijednosti od 3.639,00 KM.  

Politička stranka nije u godišnjem finansijskom izvještaju prijavila navedene nenovčane 

donacije.   

- Kontrolom dostupnih podataka utvrđeno je da su četiri fizička lica platila objave na društvenoj 

mreži „Facebook“ i to: Elvedin Sedić 13 oglasa u iznosu od 384,00 KM, te Ekrem Pehlić 2 

oglasa, Armin Amidžić 2 oglasa i Elvis Bajrić 4 oglasa vrijednosti manje od 100,00 KM, čime 

je politička stranka primila nenovčane donacije navedenih fizičkih lica koje nije evidentirala u 

poslovnim knjigama i nije prijavila u godišnjem finansijskom izvještaju. 

 
2 U odnosu Preliminarni izvještaj o pregledu godišnjeg finansijskog izvještaja za 2022. godinu dodat je nalaz koji se odnosi 

na troškove propagande.   

Na osnovu navedenog utvrđeno je da Pokret za modernu i aktivnu Krajinu nije uspostavio 

evidencije u poslovnim knjigama i nije u godišnjem finansijskom izvještaju prijavio nenovčane 

donacije koje je ostvario po osnovu besplatnih objava na društvenoj mreži „Facebook“ u 

ukupnom iznosu od 4.323,00 KM, kao i da je primio nenovčane donacije anonimnih donatora u 

iznosu od 3.639,00 KM, čime je prekršio odredbe člana 5. stav (4) i člana 8. stav (1) tačka e) 

Zakona o finansiranju političkih stranaka.  

(2) Uvidom u podatke o isticanju bilborda na Općim izborima 2022. godine, koje je dostavio 

„Transparency International BiH“, utvrđeno je da je Pokret za modernu i aktivnu Krajinu tokom 

izborne kampanje 2022. godine koristio reklamne površine u Bihaću (6 „billboard“) za koje 

politička stranka nema dokumentaciju. 

Činjenica da je „Transparency International BiH“ evidentirao reklamne površine na kojima se 

oglašavala stranka, a da stranka nema dokumentaciju o zakupu reklamnih površina na 6 lokacija, 

ukazuje da je stranka u toku predizborne kampanje besplatno koristila reklamne površine, 

odnosno da je ostvarila nenovčane donacije procijenjene vrijednosti od 3.000,00 KM3. 

Kako politička stranka u poslovnim knjigama nije evidentirala i u finansijskom izvještaju nije 

prijavila nenovčane donacije donatora čiji identitet nije poznat, prekršila je odredbe člana 5. stav 

(4) i člana 8. stav (1) tačka e) Zakona o finansiranju političkih stranaka.  

(3) Agencija „MEGAL-IN“ Bihać je za uslugu zakupa reklamnih površina4 političkoj stranci izdala 

fakturu broj: 19 od 29.08.2022. godine u iznosu od 8.000,00 KM. Uvidom u dostavljene 

fotografije postavljenih billboard-a, citylight i banera utvrđeno je da je Agencija „MEGAL-IN“ 

Bihać postavila 2 bilboarda za koje nije ispostavila fakturu i koje politička stranka nije platila.  

Isto tako, dobavljač „Dibs 98“ d.o.o. Bihać je političkoj stranci izdao fakturu broj NPO-18/2022-

1776 od 12.09.2022. godine u iznosu od 13.338,00 KM. Uvidom u dostavljene fotografije 

postavljenih billboard-a i cityligt-a utvrđeno je da je „Dibs 98“ d.o.o. Bihać postavio 1 „bilboard“ 

za koji nije ispostavio fakturu i koji politička stranka nije platila.   

S obzirom da politička stranka nije platila zakup za 3 reklamne površine (billboard) primila je 

nenovčane donacije Agencija „MEGAL-IN“ Bihać i „Dibs 98“ d.o.o. Bihać u ukupnom iznosu od 

1.850,00 KM koje nije prijavila u godišnjem finansijskom izvještaju, čime je prekršila odredbe 

člana 5. stav (4) Zakona o finansiranju političkih stranaka.  

(4) Dobavljač JP „RTV USK-a“ d.o.o. Bihać je za usluge emitovanje TV spota u toku izborne 

kampanje izdao fakturu br. 00440-01 od 27.09.2022. godine u iznosu od 2.881,00 KM. Uvidom u 

fakturu dobavljača utvrđeno je da je dobavljač političkoj stranci odobrio rabat od 5,00%, odnosno 

129,60 KM.  

Na osnovu navedenog, utvrđeno je da je stranka ostvarila nenovčanu donaciju pravnog lica JP 

„RTV USK-a“ d.o.o. Bihać u iznosu od 129,60 KM, koju je trebala evidentirati u poslovnim 

knjigama, te prijaviti u finansijskom izvještaju. S obzirom da je JP „RTV USK-a“ d.o.o. Bihać 

javno preduzeće politička stranka je primila donaciju pravnog lica koja je zabranjena članom 8. 

stav (1) Zakona o finansiranju političkih stranaka. 

c) Pokret za modernu i aktivnu Krajinu prekršio je odredbe člana 8. stav (4) Zakona o 

finansiranju političkih stranaka. 

Pokret za modernu i aktivnu Krajinu je primio prilog pravnog lica „Behić Sanny Boy“ d.o.o. Bihać 

koje je imalo zaključene ugovore o javnoj nabavci usluga i radova sa organom izvršne vlasti, čija je 

vrijednost veća od 10.000,00 KM, čime su prekršene odredbe člana 8. stav (4) Zakona o finansiranju 

političkih stranaka. 

 
3 Prilikom obračuna iznosa nenovčanih donacija uzeta je cijena zakupa reklamnih površina prema cjenovniku dobavlјača 

Agencija “MEGAL-IN” Bihać za „billboard“ u iznosu od 500,00 KM. 
4 13 komada billboard-a, 2 komada citylight i 10 komada banera  

Politička stranka je dana 18.05.2022. godine primila prilog pravnog lica „Behić Sanny Boy“ d.o.o. 

Bihać u iznosu od 10.000,00 KM.   

Uvidom u akt, broj: 02/3-11-5530/24 od 11.10.2024. godine koji je dostavio Grad Bihać, utvrđeno je 

da je pravno lice „Behić Sanny Boy“ d.o.o. Bihać u toku 2022. godine zaključilo više ugovora o 

javnoj nabavci radova i usluga sa Gradom Bihać, čija je pojedinačna vrijednost veća od 10.000,00 

KM. 

d) Pokret za modernu i aktivnu Krajinu prekršio je odredbe člana 11. stav (1) i člana 12. stav (1), 

stav (3) i stav (4) Zakona o finansiranju političkih stranaka i člana 15.1 stav (1) Izbornog 

zakona Bosne i Hercegovine. 

Na osnovu obavljenog pregleda godišnjeg finansijskog izvještaja, utvrđeno je da Pokret za modernu i 

aktivnu Krajinu nije vodio poslovne knjige u skladu sa računovodstvenim propisima, nije vodio 

pravilne i potpune evidencije o svojim prihodima, rashodima i obavezama i godišnji finansijski 

izvještaj nije podnio na način utvrđen Pravilnikom o godišnjim finansijskim izvještajima političkih 

stranaka (u daljem tekstu: Pravilnik), čime je prekršio odredbe člana 11. stav (1) i člana 12. stav (1), 

stav (3) i stav (4) Zakona o finansiranju političkih stranaka. 

(1) U poslovnim knjigama i obrascima 3 (izvori finansiranja) i 3-e (nenovčane donacije i računi koje 

stranka nije imala obavezu platiti) godišnjeg finansijskog izvještaja politička stranka nije iskazala 

nenovčane donacije pravnih lica Agencija „MEGAL-IN“ Bihać, „Dibs 98“ d.o.o. Bihać i JP 

„RTV USK-a“ d.o.o. Bihać, koje je ostvarila besplatnim korištenjem reklamnih površina i 

emitovanjem TV spota po povoljnijim uslovima, te nenovčane donacije koje je ostvarila 

besplatnim oglašavanjem na društvenoj mreži „Facebook“ i besplatnim oglašavanjem putem 

reklamnih površina „billboard“ tokom izborne kampanje 2022. godine, čime je prekršila odredbe 

člana 13. i 18. Pravilnika. 

(2) Analizom strukture ostalih prihoda utvrđeno je da je politička stranka kao ostale prihode iskazala 

otpis obaveza prema dobavljaču Agencija za pružanje usluga reklame i propagande „MEGAL-

IN“ u iznosu od 4.000,00 KM, čime je prekršila odredbe člana 13. i 18. Pravilnika.  

Pokret za modernu i aktivnu Krajinu je prihode po osnovu otpisa obaveza u iznosu od 4.000,00 

KM trebao iskazati u obrascu 3-e (nenovčane donacije i računi koje stranka nije imala obavezu 

platiti) godišnjeg finansijskog izvještaja. 

(3) Pokret za modernu i aktivnu Krajinu nije u poslovnim knjigama evidentirao i u finansijskom 

izvještaju nije iskazao tačne i potpune podatke o svojim rashodima, čime je prekršio 

računovodstvene propise i odredbe čl. 21. i 22.  Pravilnika. 

Na osnovu podataka iz poslovnih knjiga, ugovora o zakupu poslovnog prostora i računa za 

izvršene usluge utvrđeno je da politička stranka u poslovnim knjigama nije pravilno evidentirala 

troškove zakupa poslovnog prostora, električne energije i troškove komunalnih usluga. 

- Uvidom u analitičku karticu troškova zakupa poslovnog prostora utvrđeno je da je stranka  

troškove zakupa za decembar 2021. godine iskazala u godišnjem finansijskom izvještaju za 

2022. godinu, čime je troškove zakupa iskazala u iznosu većem za 500,00 KM od ostvarenih. 

- Politička stranka nije u poslovnim knjigama i godišnjem finansijskom izvještaju iskazala 

troškove komunalnih usluga za avgust i decembar 2022. godine.  

- Uvidom u račun broj: 101-1256836-31121 od 05.01.2022. godine u iznosu od 9,78 KM 

dobavljača JP Elektroprivreda Bosne i Hercegovine, Bihać, koji je stranka evidentirala u 

poslovnim knjigama i iskazala u godišnjem finansijskom izvještaju za 2022. godinu utvrđeno je 

da se isti odnosi na utrošenu električnu energiju na decembar 2021. godine. Pored navedenog, 

politička stranka nije iskazala troškove električne energije za novembar 2022. godine. 

(4) Pokret za modernu i aktivnu Krajinu nije u poslovnim knjigama i godišnjem finansijskom 

izvještaju iskazao tačne i potpune podatke o troškovima izborne kampanje, čime je prekršio 

odredbe čl. 21. i 23. Pravilnika. 

- Politička stranka u svojim poslovnim knjigama i finansijskom izvještaju nije iskazala troškove 

zakupa reklamnih površina (billboard), čime je troškove kampanje iskazala u manjem iznosu za 

3.000,00 KM u odnosu na ostvarene.  

„Transparency International BiH“ je Centralnoj izbornoj komisiji Bosne i Hercegovine dostavio 

podatke o oglašavanju na Općim izborima 2022. godine, dok je politička stranka tokom 

obavljanja kontrole predočila podatke o zakupu reklamnih površina za vanjsko oglašavanje. 

Pregledom raspoložive dokumentacije utvrđeno je da se politička stranka oglašavala na više 

lokacija, a da nema dokumentaciju o plaćanju za 6 lokacije (“billboard), procijenjene vrijednosti 

3.000,00 KM. 

- Pokret za modernu i aktivnu Krajinu nije u poslovnim knjigama evidentirao i u godišnjem 

finansijskom izvještaju nije prijavio troškove zakupa 3 reklamne površina (billboard) po 

povoljnijim uslovima. Kao što je u navedeno u nalazu pod b), dobavljači Agencija „MEGAL-

IN“ Bihać  i „Dibs 98“ d.o.o. Bihać nisu političkoj stranci fakturisali zakup 3 reklamne površine 

u ukupnom iznosu od 1.850,00 KM. 

- Pokret za modernu i aktivnu Krajinu nije u poslovnim knjigama i godišnjem finansijskom 

izvještaju iskazao troškove internet oglašavanja na društvenoj mreži „Facebook“ u iznosu od 

4.323,00 KM. 

- Politička stranka je u poslovnim knjigama i godišnjem finansijskom izvještaju troškove usluga 

emitovanje TV spota u toku izborne kampanje iskazala u iznosu manjem za 129,60 KM od 

ostvarenih. Kao što je u navedeno u nalazu pod b), dobavljač JP „RTV USK-a“ d.o.o. Bihać je 

za usluge emitovanje TV spota političkoj stranci odobrio rabat od 5%, odnosno izdao fakturu u 

vrijednosti manjoj za 129,60 KM bez PDV-a od ostvarene.  

- Uvidom u poslovne knjige i dostavljenu dokumentaciju5, utvrđeno je da je politička stranka u 

obrascu 4.1 godišnjeg finansijskog izvještaja iskazala i troškove zakupa sala i dvorana u iznosu 

od 1.070,00 KM, a koji se odnose na održavanje skupova u vrijeme izborne kampanje. Pokret za 

aktivnu i modernu Krajinu je navedene troškove trebao iskazati u obrascu 4.2. godišnjeg 

finansijskog izvještaja.  

- Uvidom u dostavljene ugovore o djelu, utvrđeno je da je politička stranka zaključila Ugovor o 

djelu sa fizičkim licem E.M. za posao vođenja kompletne izborne kampanje, odnosno 

organizacije izborne kampanje Pokreta za modernu i aktivnu Krajinu u iznosu od 1.500,00 KM 

sa pripadajućim porezima i doprinosima. Politička stranka je troškove ugovora o djelu u iznosu 

od 1.778,91 KM trebala iskazati u obrascu 4.2. godišnjeg finansijskog izvještaja.  

(5) Stranka nije u godišnjem finansijskom izvještaju iskazala tačan iznos svojih obaveza, čime je 

prekršila odredbe člana 24. Pravilnika.  

Pokret za modernu i aktivnu Krajinu nije u poslovnim knjigama i godišnjem finansijskom 

izvještaju iskazao obaveze po osnovu utroška električne energije za novembar 2022. godine i 

troškove komunalnih usluga za avgust i novembar 2022. godine. 

(6) Pokret za modernu i aktivnu Krajinu u postizbornom finansijskom izvještaju nije iskazao sve 

nenovčane donacije i troškove izborne kampanje, čime je prekršio odredbe člana 12. stav (3) 

Zakona o finansiranju političkih stranka, člana 15.1 stav (1) Izbornog zakona Bosne i 

Hercegovine i odredbe Pravilnika o predizbornim i postizbornim finansijskim izvještajima 

političkih stranaka („Službeni glasnik BiH“ broj: 10/18, 5/22 i 39/25). 

 
5 Računi sljedećih dobavljača: JU „Kulturni centar“ Bihać, broj 174-09/22 od 30.09.2022. godine u iznosu od 120,00 KM, JU 

„Centar za kulturu i turizam“ Cazin, broj 01-0-18/22 od 20.09.2022. godine u iznosu od 200,00 KM, JP Radio relevizija 

„Sana“ d.o.o Sanski Most, broj 02-171/22 od 14.09.2022. godine u iznosu od 400,00 KM, Medžlis islamske zajednice 

Bužim, broj 01-06-3-51/22 od 12.09.2022. godine u iznosu od 150,00 KM i JU „Centar za kulturu, obrazovanje i 

informisanje“ Bosanska Krupa broj 24/22 od 09.09.2022. godine u iznosu od 100,00 KM i broj 28/22 od 09.09.2022. godine 

u iznosu od 100,00 KM. 

(7) Pregledom finansijske dokumentacije političke stranke, utvrđeni su nedostaci kod računa 

dobavlјača, koji su knjigovodstvene isprave o nastalim poslovnim događajima6.  

- Pokret za modernu i aktivnu Krajinu je iskazao troškove ugostiteljskih usluga po računu 

pravnog lica HUT „ADUNA“ d.d. Bihać broj: IR221016 od 27.12.2022. godine u iznosu od 

760,00 KM i računu pravnog lica Ugostiteljske usluge i restoran „Swiss plus“ vl. P.R. broj 

000019/2022 od 09.03.2022. godine u iznosu od 50,00 KM bez specifikacije vrste i količine 

hrane koja je poslužena.  

- Uvidom u račune dobavljača „Lookman production“ vl. O.S., Bihać broj: 64 od 03.10.2022. 

godine u iznosu od 10.000,00 KM i broj: 65 od 03.10.2022. godine u iznosu od 3.000,00 KM 

utvrđeno je da je na računima kao naziv usluge navedena usluga pripreme promotivnog 

materijala bez specifikacije promotivnog materijala (vrsta, količina).  

Troškovi izborne kampanje 

Prema odredbama člana 15.10 Izbornog zakona BiH, politička stranka za potrebe izborne kampanje ne  

smije potrošiti više od 0,30 odnosno 0,20 KM7 po biraču u svakom izbornom krugu, prema broju birača 

koje je objavila Centralna izborna komisija BiH. Prema podacima Centralne izborne komisije BiH 

politička stranka je u svrhu izborne kampanje mogla da potroši sredstva u iznosu od 129.967,50 KM. 

Pored iskazanih troškova izborne kampanje u iznosu od 57.071,92 KM, u toku obavljanja pregleda 

utvrđeno je da je Pokret za modernu i aktivnu Krajinu ostvario i troškove izborne kampanje u iznosu od 

12.151,51 KM. 

Naime, politička stranka je troškove izborne kampanje u iznosu od 2.848,91 KM umjesto u obrascu 4.2, 

iskazala u obrascu 4.1 godišnjeg finansijskog izvještaja, dok troškove izborne kampanje u iznosu od 

9.302,60 KM politička stranka uopšte nije iskazala u godišnjem finansijskom izvještaju. 

5.2 PREPORUKE 

Preporučuje se političkoj stranci Pokret za modernu i aktivnu Krajinu da se pridržava odredaba 

Zakona o finansiranju političkih stranaka, a posebno na osnovu uočenih nedostataka se preporučuje: 

➢ da finansijska sredstva osigurana za finansiranje političke stranke koristi u skladu sa 

programom utroška,  

➢ da uspostavi evidencije o nenovčanim donacijama,  

➢ da se ne finansira iz zabranjenih izvora,  

➢ da poslovne knjige vodi u skladu sa računovodstvenim propisima, odnosno da uspostavi potpune 

i tačne evidencije o prihodima, rashodima i obavezama i 

➢ da finаnsiјskе izvјеštаје kоје pоdnоsi Cеntrаlnој izbоrnој kоmisiјi BiH pоpunjаvа u sklаdu sа 

Prаvilnikоm о gоdišnjim finаnsiјskim izvјеštајimа pоlitičkih strаnаkа i Pravilnikom o 

predizbornim i postizbornim finansijskim izvještajima političkih stranaka i izvještajima o 

prometu posebnog računa za finansiranje izborne kampanje političkih stranaka. 

 

 

 
6 U skladu sa računovodstvenim propisima, knjigovodstvena isprava mora biti potpuna, istinita, računski tačna i uredna, 

sačinjena tako da omogućava potpun uvid u vjerodostojnost dokumenta. Sadržaj knjigovodstvene isprave mora nedvojbeno 

i vjerodostojno pokazivati vrstu i obim nastale promjene (kupovina, količina, cijena, ukupan iznos), karakter poslovne 

promjene u knjigovodstveno-tehničkom smislu, tehnička obilјežja i sl.  
7 Član 15.10 stav 2. Izbornog zakona BIH propisuje da se maksimalno dozvolјeni iznos za finansiranje izborne kampanje 

izračunava tako što se broj glasača u svim izbornim jedinicama u kojima politički subjekt ima kandidatsku listu ili 

kandidata pomnoži sa: 30 feninga za načelnika opštine odnosno gradonačelnika i za članove skupštine opštine, članove 

Narodne skupštine RS i Predstavničkog doma Parlamenta Federacije BIH, članove Parlamentarne skupštine BIH, člana 

Predsjedništva BIH, i predsjednika i potpredsjednike RS, odnosno 20 feninga za izbore za članove kantonalnih skupština.  

KOMENTAR: 

U ostavlјenom roku, Pokret za modernu i aktivnu Krajinu nije dostavio primjedbe na mišlјenje revizora i 

nalaze revizije date u Preliminarnom izvještaju o pregledu godišnjeg finansijskog izvještaja za 2022. 

godinu. 

Šef Odsjeka za revizijske poslove                                  

Sanja Tošović  

Revizor 

Tanja Golijanin    


